
ᐃᒫᓗᒃ ᑐᓄᕕᐊ ᕿᒥᕐᕈᓇᕐᓂᖏᑦ ᖃᓄᐃᓕᐅᕈᑕᐅᔪᓂᑦ ᐅᖃᐅᓯᒃᓴᖏᑦ − ᐹᕙᓐᓛᓐ ᐊᑐᖅᑕᐅᒐᔪᒃᑐᑦ 

ᐊᐅᓚᔾᔪᑎᓕᕆᓂᕐᒧᑦ  

   

ᐊᐅᓚᑦᑎᔨᓂᙶᖅᑐᑦ ᓇᐃᓈᖅᓯᒪᔪᑦ  
 

ᑭᖑᓪᓕᖅᐹᒥᒃ ᐱᓕᕆᐊᕐᒥ ᖃᐅᔨᓴᖅᑕᐅᑦᑎᐊᓪᓚᕆᒃᓯᒪᓂᖓᒍᑦ ᐋᖅᑮᔪᖃᔪᕗᖅ 3.5 ᒥᐊᑐᕆᒃ ᑖᓐᔅ ᐅᖁᒪᐃᓐᓂᖏᑦ ᐊᕐᕌᒍᒧᑦ 

ᐊᐅᓚᑦᑎᓂᖃᕐᓂᕐᒧᑦ ᐊᓯᔾᔨᒐᓚᒍᓐᓇᖅᖢᓂ 4.2 ᒥᐊᑐᕆᒃ ᑖᓐᔅ ᐅᖁᒪᐃᓐᓂᖏᑦ ᐊᕐᕌᒍᒧᑦ, ᐊᒻᒪᓗ ᐱᓕᕆᐊᕐᒥᒃ ᕿᒥᕐᕈᓇᒃᑕᐅᓯᒪᔪᑦ 

ᑖᓐᓇ ᖃᐅᔨᓴᖅᑕᐅᓯᒪᓕᖅᑎᓪᓗᒍ ᑐᙵᕕᖃᓚᐅᕐᒪᑕ ᑭᒡᓕᖃᐅᖅᑐᓂᑦ ᐱᕕᖃᖅᖢᑎᑦ ᐊᒻᒪᓗ ᐊᐅᓚᒍᓯᖃᐅᖅᖢᑎᑦ. ᐊᒥᓱᑦ 

ᑭᖑᓂᐊᒍᑦ ᖃᐅᔨᓵᑦ ᖃᓄᐃᓐᓂᖏᑦ, ᐃᓱᒪᒋᔭᑦᑎᒍᑦ, ᐊᑐᖅᑕᐅᓗᐊᓚᐅᕐᒪᑦ ᐱᕙᓪᓕᐊᒍᑎᒋᔭᐅᖁᔭᐅᓂᖓᓄᑦ 2 

ᐊᖏᒡᓕᒋᐊᖅᑕᐅᓗᓂ ᓈᒻᒪᑦᑐᒃᑯᑦ ᐃᓱᒪᒋᔭᖃᕋᑎᑦ ᑭᖑᓂᐊᒍᑦ ᐊᖏᓪᓕᑎᒋᐊᖅᑕᐅᒐᔭᖅᑐᑦ ᑕᐃᔭᐅᓯᒪᔪᑦ ᓯᕗᓂᐊᒍᑦ ᑮᓇᐅᔭᑦ 

ᐃᓯᖅᐸᓪᓕᐊᓂᖃᓕᖅᑎᓪᓗᒋᑦ ᐱᕙᓪᓕᐊᒍᑎᒋᔭᐅᒐᔭᕐᓂᖓᓂᒃ. ᐃᓱᒫᓗᒃᑲᑦᑕ ᐊᑐᖅᑕᐅᓂᖏᖕᓂᒃ ᑖᒃᑯᐊ ᖃᐅᔨᓵᖑᔪᑦ 

ᑐᙵᕕᒋᔭᐅᓗᑎᑦ ᐊᑐᖅᑕᐅᒐᔪᒃᑐᑦ ᐊᐅᓚᔾᔪᑎᓕᕆᓂᕐᒧᑦ ᖃᐅᔨᓵᕐᒧᑦ. ᐅᖃᐅᓯᒃᓴᕗᑦ ᐱᔾᔪᑎᖃᓗᐊᕐᒪᑕ ᖃᐅᔨᓵᐅᑉ 

ᐊᒃᑐᐃᓂᖃᕐᓂᖏᑦ ᕿᓚᓗᒐᓄᑦ, ᐱᖃᓯᐅᖦᖢᒋᑦ ᖃᐅᔨᓵᖑᓂᖏᑦ ᓄᐊᑉᐸᓪᓕᐊᔪᑦ ᐊᒃᑐᐃᓂᖃᕈᑎᖏᑦ. 

ᖃᔅᓰᓐᓇᐅᓂᖏᑦ ᐊᐅᓚᑕᐅᓂᕆᒐᔭᖅᑕᖏᑕ ᐊᕐᕌᒍᑦ ᑕᐃᑲᓃᓪᓗᑎᑦ ᐅᕝᕙᓘᓐᓃᑦ ᖃᓂᒋᔭᖓᓂᒃ 3.5 ᒥᐊᑐᕆᒃ ᑖᓐᔅ 

ᐅᖁᒪᐃᓐᓂᖏᑦ ᐊᕐᕌᒍᒧᑦ, ᓈᒻᒪᒃᑐᒥᒃ ᑐᑭᓯᐅᒪᓂᖃᙱᓚᒍᑦ ᐊᒃᑐᐃᓂᖃᕋᔭᕐᓂᖏᑕ ᑐᙵᕕᒋᓗᒋᑦ ᐊᖏᑎᒋᓂᖏᑦ ᐃᓱᒪᒋᔭᐅᔪᑦ 

ᑭᖑᓪᓕᖅᐹᒥᒃ ᕿᒥᕐᕈᓇᒃᑕᐃᓐᓇᐅᓚᐅᖅᑎᓪᓗᒋᑦ ᑖᔅᓱᒪᑉ ᐱᓕᕆᐊᕆᔭᐅᔫᑉ. 

ᐃᒫᓗᒃ ᑐᓄᕕᐊ ᐊᑐᓕᖁᔨᕗᑦ ᑖᓐᓇ ᓱᖏᐅᑎᓂᕐᒧᑦ ᐊᐅᓚᑎᑦᑎᒍᑎ ᐊᒻᒪᓗ ᐊᒃᑐᐃᓂᖃᕐᓂᖏᑦ ᐊᒃᑐᐃᑲᒻᒪᓗᐊᕋᔭᕐᓂᖏᑦᑕ 

ᒫᓐᓇᐅᔪᖅ ᐱᔭᕆᐊᖃᖅᑎᑦᑎᕗᖅ ᖃᔅᓰᓐᓇᕈᕆᐊᖅᑕᐅᓗᑎᑦ ᐅᓯᒃᑲᖅᑕᖅᑕᐅᓂᖏᑕ ᐊᒥᓲᓂᖏᑦ ᐅᓪᓗᒥᐅᔪᖅ ᐊᖏᑎᒋᓂᖏᖕᓂᒃ 

ᐅᓯᔭᐅᒐᔭᖅᑐᑦ. ᑕᐃᒫᔅᓴᐃᓐᓇᕐᓗ, ᐊᖏᖃᑎᒌᒍᑎᑕᖃᖅᑰᔨᙱᓚᖅ ᐱᓇᓱᐊᖅᑑᑉ ᐊᒻᒪᓗ ᐊᖑᓇᓱᒃᑏᑦ ᐊᒻᒪᓗ ᐊᒥᓲᓂᖅᓴᐃᑦ 

ᖃᐅᔨᓴᐅᓯᖏᑎᒍᑦ ᖃᐅᔨᓴᖃᑦᑕᓲᑦ ᐱᔾᔪᑎᖃᐅᖅᑐᓂᒃ ᐊᒥᓱᕈᖅᐸᓪᓕᐊᓂᖏᑦ ᐅᔭᕋᓐᓂᐊᖃᑦᑕᖅᑐᑦ ᐅᓯᕙᑦᑕᖏᑦ ᐊᒻᒪᓗ 

ᖃᔅᓰᓐᓇᕈᕆᐊᖅᓯᒪᓂᖏᑦ ᕿᓚᓗᒐᐃᑦ ᕿᙳᐊᓂ. ᑕᒪᒃᑯᐊ ᐊᖏᖃᑎᒌᙱᒍᑕᐅᓂᖏᖕᓄᑦ ᐊᒻᒪᓗ ᐱᒻᒪᕆᐅᓂᖓᓄᑦ 

ᐊᒃᑐᐃᓂᖃᕐᓂᖏᑦ ᐱᔾᔪᑎᒋᔭᐅᔫᑉ, ᐃᒫᓗᒃ ᑐᓄᕕᐊᒃᑯᑦ  ᐊᑐᓕᖁᔨᕗᑦ ᕿᒥᕐᕈᓇᒃᑕᐅᑦᑎᐊᒃᑲᓐᓂᕐᒪᕆᒡᓗᑎᑦ ᓄᐊᑉᐸᓪᓕᐊᓯᒪᔪᓂᑦ 

ᐊᒃᑐᐃᓂᖃᕈᑎᖏᖕᓂᒃ ᐃᓱᒪᓕᐅᕈᑎᒃᓴᖏᓐᓄᑦ ᐊᑐᖅᑕᐅᒡᒐᔪᒃᑐᑦ ᐊᐅᓚᔾᔪᑎᓕᕆᓂᕐᒧᑦ ᐱᓪᓗᒍ.  

ᐃᒫᓗᒃ ᑐᓄᕝᕕᐊ ᐅᖃᐅᓯᒃᓴᖏᖕᓂᒃ ᑐᓂᓯᕗᖅ ᕿᓚᓗᒐᐃᑦ ᐊᒥᓲᓂᖏᑦ ᖃᔅᓰᓐᓇᕈᖅᑐᒻᒪᕆᐅᓯᒪᓕᖅᑎᓪᓗᒋᑦ, ᑕᒪᐃᓐᓂ 

ᑕᐅᑐᒃᑕᐅᓯᒪᓕᖅᖢᑎᑦ ᐊᒻᒪᓗ ᐅᓂᒃᑲᐅᑕᐅᓯᒪᓪᓗᓂ ᑕᒪᓐᓇ ᑲᓇᑕᐅᑉ ᑲᓇᖕᓇᖓᑕ ᐅᐊᖕᓇᖓᓂ ᐃᒪᖓ ᐳᐃᔩᑦ 

ᑭᒡᓕᓯᓂᐊᖅᑎᖏᑦᑕ ᐅᓂᒃᑳᖓᓂᒃ. ᑖᓐᓇ ᐅᓂᒃᑳᓕᐊᖑᔪᖅ ᓇᓗᓇᐃᔭᐃᓯᒪᕗᖅ ᐊᒃᑐᐃᓂᖃᕐᓂᖏᖕᓂᒃ ᐅᒥᐊᕐᔪᐊᑦ ᐊᒻᒪᓗ 

ᖁᔭᓈᖅᓯᓂᖏᑦ ᖃᐅᔨᔭᐅᔪᒪᙱᑦᑑᑉ ᕿᓚᓗᒐᐃᑦ ᑕᓯᐅᔭᕐᒥᒃ ᐊᓯᔾᔨᕆᐊᖃᔾᔮᙱᒻᒪᑕᒎᖅ ᐅᓪᓗᒥᐅᔪᖅ ᐸᕝᕕᓴᒃᑕᐅᓂᖏᓐᓄᑦ. 

ᓇᐃᓈᖅᓯᒪᓂᖏᑦ ᐊᑐᓕᖁᔭᐅᔪᑦ 

ᑕᒪᐃᓐᓂ, ᐃᒫᓗᒃ ᑐᓄᕝᕕᐊ ᐊᖏᖃᑎᖃᙱᑦᑐᑦ ᐊᑐᖅᑕᐅᒐᔪᒃᑐᑦ ᐊᐅᓚᔾᔪᑎᓕᕆᓂᕐᒧᑦ ᐃᓱᒪᓕᐅᕈᑕᐅᓯᒪᓂᖏᖕᓂᒃ 

ᐊᒃᑐᐃᓂᖃᙱᓗᐊᖅᑐᕕᓂᐅᓂᕋᖅᑕᐅᓪᓗᑎᑦ, ᐱᓗᐊᕐᓗᒍ ᑕᓯᐅᔭᕐᒥ ᕿᓚᓗᒐᐃᑦ ᐊᒥᓲᓂᖏᑦ ᐊᒻᒪᓗ ᐊᑐᓕᖅᑎᑕᐅᓂᖏᑦ 

ᐱᓗᐊᖅᑐᐊᓘᓯᒪᔪᑦ ᐅᔾᔨᖅᓱᑦᑎᐊᕐᓗᑎᑦ ᑐᙵᕕᖃᕆᐊᖃᕈᑎᓂᑦ. ᐅᖃᐅᓯᒃᓴᕗᑦ ᖁᓛᓂ ᓇᓗᓇᐃᔭᐃᓯᒪᔪᑦ ᐱᔾᔪᑎᑦᑎᓐᓂ ᐊᒻᒪᓗ, 

ᑕᐃᒪᐃᒍᓐᓇᖅᑎᓪᓗᒋᑦ, ᑕᒪᒃᑯᐊ ᓇᓗᓇᐃᔭᐃᒍᑏᑦ ᐃᑲᔪᖅᑐᐃᔪᑦ ᐅᖃᐅᓯᒃᓴᑦᑎᓐᓂ.   

ᐅᖃᖅᓯᒪᓚᐅᖅᖢᑕᓗ, ᓄᐊᑉᐸᓪᓕᐊᔪᑦ ᐊᒃᑐᐃᓂᖃᕐᓂᖏᖕᓄᑦ ᖃᐅᔨᓵᕐᓂᒃ ᐅᐊᑦᑎᔭᐅᔾᔪᑎᖏᑦ ᐋᖅᑭᒃᓱᖅᑕᐅᓯᒪᙱᒻᒪᑕ ᓱᓕ 

ᓇᓪᓕᐊᓐᓄᑐᐃᓐᓇᖅ ᐱᓕᕆᐊᕐᓄᑦ ᐅᕝᕙᓘᓐᓃᑦ ᑐᒃᓯᕋᐅᑎᓄᑦ ᓄᓘᔭᑦ ᐅᔭᕋᑦᑕᕐᕕᖓᓄᑦ. ᑐᙵᕕᖓᓗ ᑕᒪᔅᓱᒪᑉ 

ᐊᑲᐅᙱᓕᐅᕈᑎᐅᔫᑉ ᐃᓱᒪᒋᔭᖃᕐᓂᖏᑦ ᐱᒻᒪᕆᐅᙱᑦᑐᒡᒎᖅ ᓄᐊᑉᐸᓪᓕᐊᓯᒪᐅᕐᒪᑕ ᐊᒃᑐᐃᓂᖃᕈᑎᖏᑦ ᐊᒻᒪᓗ ᖃᐅᔨᓵᖅᑕᖃᕋᓂ 

ᐊᒥᓱᓄᑦ ᐊᕐᕌᒍᓄᑦ ᐊᒃᑐᐃᓂᖏᑦ ᑖᒃᑯᓄᖓ ᐆᒪᔪᓐᓇᖅᑐᓕᒫᑦ ᐊᕙᑎᖏᓪᓗ ᐃᓄᖕᓄᑦ ᐱᒻᒪᕆᒋᔭᐅᔪᑦ ᒪᓕᒃᖢᒋᑦ ᑕᒪᓐᓇ 

ᐃᓱᒪᒋᔭᐅᓂᖓ. 

 

ᑕᒻᒪᖅᓯᒪᐅᖅᑐᑦ ᑲᒪᒋᔭᐅᑦᑎᐊᕐᓂᖅᓴᐅᓕᖁᓪᓗᒋᑦ ᑖᔅᓱᒧᖓ ᓄᐊᑉᐸᓪᓕᐊᔪᑦ ᐊᒃᑐᐃᓂᖃᕐᓂᖏᑦᑕ ᖃᐅᔨᓴᕈᑎᖏᑦ, ᐊᑐᓕᖁᔨᕗᒍᑦ 

ᐅᑯᓂᖓ: 



 

1. ᖃᐅᔨᓴᖅᑕᐅᒃᑲᓐᓂᕐᓗᑎᑦ ᐅᓯᑲᖅᑕᕐᓂᖅ ᐊᒃᑐᐃᓂᖃᕐᓂᖏᑦ ᕿᓚᓗᒐᐃᑦ ᐊᑐᖅᑕᐅᓪᓗᑎᑦ ᐅᓪᓗᒥᐅᔪᖅ, ᖃᐅᔨᒪᔭᐅᔪᑦ 

ᖃᓄᐃᒋᐊᖃᑦᑕᕐᓂᖏᑦ ᕿᓚᓗᒐᐃᑦ ᐸᒡᕕᓴᒃᑕᐅᓗᐊᓕᖅᑎᓪᓗᒋᑦ. 

 

2. ᖃᐅᔨᓴᖅᑕᐅᓪᓗᑎᑦ ᐊᒃᑐᐃᓂᖃᕐᓂᖏᑦ ᑕᓯᐅᔭᕐᒥ ᕿᓚᓗᒐᐃᑦ ᐊᒥᓲᓂᖏᑦ ᓇᓚᐅᑦᑖᖅᑕᐅᓯᒪᔪᑦ 

ᐊᔾᔨᖃᐅᑦᑎᐊᕐᔫᒥᓂᐊᕐᒪᑕ ᐆᒪᔪᓐᓇᖅᑐᓕᒫᑦ ᐊᕙᑎᖏᓪᓗ ᐃᓄᖕᓄᑦ ᐱᒻᒪᕆᒋᔭᐅᔪᓄᑦ.  

 

3. ᐅᒥᐊᕐᔪᐊᑦ ᖃᓄᐃᑦᑑᓂᖏᑦ ᖃᐅᔨᒪᔭᐅᔪᓄᑦ ᖃᓄᑎᒋ ᐸᕝᕕᓴᕐᓂᐅᕙᒃᑐᓄᑦ ᕿᓚᓗᒐᐃᑦ ᐋᖅᑭᒃᓱᖅᑕᐅᑦᑎᐊᖔᕐᓗᓂ 

(ᑕᑯᓗᒍ ON-05). 

 

4. ᖃᐅᔨᓴᖅᑕᐅᓗᑎᑦ ᓄᑖᑦ ᐅᓯᑲᖅᑕᕐᓂᕐᒧᑦ ᐊᒃᑐᐃᓂᖃᑲᕐᒪᑦᑕᐃᓕᒪᒍᑎᖏᑦ ᓇᖕᒥᓂᖅ ᐊᑐᖅᐸᒃᑕᖏᑦ ᒪᓕᒡᓗᒋᑦ 

ᐊᑐᖅᑕᐅᙱᖔᕐᓗᑎᑦ ᐊᔾᔨᒌᙱᓐᓂᖏᑦ ᐊᓯᖏᑦ ᐅᓯᑲᖅᑕᖅᑕᐅᔪᑦ ᐊᒃᑐᐃᓂᖃᕐᓂᖏᑦ. 

 

5. ᐅᖓᑕᐅᔨᑲᐃᓐᓇᕐᓗᒍ ᓄᐊᑉᐸᓪᓕᐊᓯᒪᔪᑦ ᐊᒃᑐᐃᓂᖃᕐᓂᖏᑦᑕ ᖃᐅᔨᓵᑦ ᐱᖃᓯᐅᔾᔨᓗᑎᑦ ᐊᒥᓱᓄᑦ ᐅᑭᐅᕐᒥ ᓯᓚᐅᑉ 

ᐊᓯᔾᔨᖅᐸᓪᓕᐊᑎᓪᓗᒍ ᐅᓯᒃᑲᖅᑕᖃᑦᑕᕐᓂᖏᑦ, ᐃᓱᒪᒋᓗᒋᓪᓗ ᐊᖏᔪᒃᑯᑦ ᐊᓯᐊᒎᖔᖅᐸᓪᓕᐊᓯᒪᓂᖏᑦ 

ᐊᓂᒍᖅᐸᓪᓕᐊᑎᓪᓗᒍ. 

 

6. ᐋᖅᑭᒃᓱᐃᔪᖃᕐᓗᓂ ᓄᐊᑉᐸᓪᓕᐊᔪᑦ ᐊᒃᑐᐃᓂᖃᕐᓂᖏᑦᑕ ᐅᐊᑦᑎᔭᐅᓂᖏᑦ ᐸᕐᓇᐅᑎᒥᒃ, ᖃᐅᔨᒪᑦᑎᐊᕐᓗᑎᑦ ᓯᕗᓂᐊᒍᑦ 

ᐅᔾᔨᖅᓱᕐᔫᒥᒋᐊᖃᕈᑏᑦ ᓇᓗᓇᐃᒃᑯᑕᖏᑦ ᐋᖅᑭᒃᑕᐅᓯᒪᒐᓗᐊᕐᒪᖔᕐᒥᒃ ᐊᒥᓲᓂᖅᓴᓂᑦ ᐅᓯᑲᖅᑕᕐᓂᐊᕐᓂᖏᑦ 

ᐊᖏᖅᑕᐅᖅᑲᐅᓛᖅᑎᓐᓇᒋᑦ ᐊᒻᒪᓗ ᓈᒻᒪᒃᑐᓂᑦ ᓱᖏᐅᑎᓯᒪᔭᐅᔪᑦ ᐊᐅᓚᑦᑎᒍᓯᖏᑦ ᐋᖅᑭᒃᓱᖅᑕᐅᓗᑎᑦ ᐊᑐᓂ 

ᓯᕗᓂᐊᒍᑦ ᐅᔾᔨᖅᓱᕐᔫᒥᒋᐊᖃᕈᑏᑦ ᓇᓗᓇᐃᒃᑯᑕᖏᖕᓄᑦ.  

